
բայց ողջ ուշ­ադ­րու­թյու­նը Ար­ցախն 
էր. ու­զում էր Ար­ցա­խում ծա­ռա­
յել, թեև մայ­րը մտա­հոգ­վում էր ու 
ասում, որ Ար­ցա­խում ծա­ռա­յու­
թյու­նը շատ վտան­գա­վոր է։ Բայց 
հինգ տա­րուց հե­տո Ար­թու­րը ար­
դեն Ջրա­կա­նում էր՝ որ­պես հրա­
մա­նա­տար։ Եթե Ջրա­կա­նը տա­նը 
մի քիչ մո­տիկ լի­ներ, մինչ կյան­քիս 
վեր­ջը Ջրա­կա­նում էլ կծա­ռա­յե­ի՝ 
ասում էր նա։ Ցա­վոք, նրա կյան­քը 
ընդ­հատ­վեց 44-օր­յա պա­տե­րազ­
մի ժա­մա­նակ, ու նա՝ մա­յոր Ար­
թուր Ալա­վերդ­յա­նը, իրոք, մինչև 
իր կյան­քի վեր­ջին վայրկ­յա­նը 
ծա­ռա­յեց այն­տեղ։ Խի­զախ էր ու 
սառ­նա­սիրտ, բայց միշտ իր մաս­
նա­գի­տա­կան կա­րո­ղու­թյուն­նե­րի, 
հմ­տու­թյուն­նե­րի վրա էր հեն­վում. 
սա են հիշ­ում   նրա մար­տա­կան 
ըն­կեր­նե­րը՝ Ար­մեն Համ­բար­ձում­
յանն ու Էդու­արդ Համ­բար­ձում­յա­
նը։ «Երևում էր, որ կրթ­ված սպա 
է, խոս­քը շատ կոնկ­րետ էր, կարճ, 
բայց բո­վան­դա­կա­լի­»,-  հիշ­ում է 
Էդու­ար­դը։   «Ար­թու­րի հան­դար­
տու­թյու­նը, հանգս­տու­թյու­նը գա­
լիս էին իր գի­տե­լիք­նե­րից, իր մարդ 
տե­սա­կի­ց»,-  շեշ­տում է Ար­մե­նը։ 
Էդու­ար­դը լրաց­նում է. «Ու­ժեղ 
տղեր­քը թե՛ պա­տե­րազ­մի ժա­մա­
նակ  են նույ­նը, թե՛ կեն­ցա­ղում, թե՛ 
ծա­ռա­յու­թյան ժա­մա­նակ։ Ար­թու­րը 
բո­լոր իրա­վի­ճակ­նե­րում նույնն էր, 
տար­բե­րու­թյուն չկար նրա հա­մար, 
հա­սա­րակ, բայց ըն­կե­րա­սե­ր»։

Երբ սկս­վեց պա­տե­րազ­մը, Ար­
թու­րը տանն էր, ար­ձա­կուր­դում էր։ 

Քն­նու­թյուն­նե­րից գե­րա­զանց գնա­
հա­տա­կան­ներ էր ստա­ցել, բայց 
երբ պա­տե­րազ­մը սկս­վեց, ան­մի­
ջա­պես վե­րա­դար­ձավ ծա­ռա­յու­
թյան վայր, որ­պես­զի իր մարտ­կո­ցի 
հետ լի­նի։ Բարձ­րա­նա­լով դիր­քեր՝ 
որոշ ժա­մա­նակ անց մարտ­կո­ցը 
ընկ­նում է շր­ջա­պատ­ման մեջ, սա­
կայն Ար­թու­րի հանգս­տու­թյունն 
ու սառ­նասր­տու­թյու­նը օգ­նում են 
նրան, որ մտած­ված զո­րաշ­ար­ժով 
կա­րո­ղա­նա իր տղա­նե­րին դուրս 
բե­րել շր­ջա­պա­տու­մից։ Ամեն օր­վա 
երե­կո­յան կապ­վում էր տղա­նե­րի 
հետ, հու­սադ­րում, որ­պես­զի ոչ ոք 
չընկճ­վի, ամեն ինչ լավ է լի­նե­լու, 
ու Աստ­ծու հա­ջո­ղու­թյամբ այդ գի-
շ­երն էլ են լու­սաց­նե­լու և միմ­յանց 
նո­րից տես­նե­լու։ Ծնող­նե­րի հետ էլ 
խո­սե­լիս հան­դարտ խոս­քով հա­
մո­զում էր չան­հանգս­տա­նալ։ Իսկ 
նրան նոր պաշ­տո­նի էին նշա­նա­
կել, ու նա այն­պի­սի հմ­տու­թյամբ 
էր ղե­կա­վա­րում մար­տա­կան գոր­
ծո­ղու­թյուն­ները, որ չէր զգաց­վում, 
որ մի քա­նի օր առաջ է նշա­նակ­վել։ 
Ամեն վայր­կյան Ար­թու­րը զին­վո­րի 

կող­քին էր։ Թեժ մար­տի օրն առա­
ջի­նը վի­րա­վոր­վեց Էդու­ար­դը։ Ար­
թու­րը նրա կող­քին էր։ Էդու­ար­դը 
զգուշ­աց­րեց, որ թշ­նա­մու դի­պու­
կա­հար է աշ­խա­տում, բայց մի քա­
նի վայրկ­յան անց թի­րա­խում Ար­
թուրն էր։ Ու դեռ մեկ րո­պե էլ չէր 
ան­ցել՝ մյուս դա­սա­կի հրա­մա­նա­
տա­րը նույն­պես զոհ­վեց։ Մոտ մեկ 
րո­պե­ի ըն­թաց­քում երեք սպա­ներ 
զոհ­վե­ցին։ Զոհ­վե­ցին զենք­նե­րը 
ձեռք­նե­րին։ Ըն­կեր­նե­րը հրա­ժար­
վում են ըն­դու­նել այն իրո­ղու­թյու­
նը, որ Ար­թու­րը չկա։ «Իրա­կա­նում 
նա ոչ թե մեր հիշ­ո­ղու­թյան մեջ կա, 
այլ գի­տակ­ցու­թյան և մեր սր­տե­
րու­մ»,-ա­սում է Էդու­ար­դը։  

Ար­թուր Արա­րա­տի Ալա­վերդ­
յան, ծն­վել է 1992թ. Տա­վուշ­ի մար­
զի Բա­ղա­նիս գյու­ղում։ Ավար­տել է 
Երևանի հ. 59 միջն. դպ­րո­ցը, մաս­
նակ­ցել է նաև ապ­րիլ­յան պա­տե­
րազ­մին, զոհ­վել է 44 օր­յա պա­տե­

րազ­մի մար­տե­րից մե­կի ժա­մա­նակ՝ 
հոկ­տեմ­բե­րի 22-ին, մի­այն մեկ օր­
վա մեջ իր ճիշտ կողմ­նո­րոշ­վե­լով և 
ճիշտ հաշ­վար­կով վե­րաց­րել է թշ­
նա­մու մի քա­նի տասն­յակ զրա­հա­
տեխ­նի­կա և մոտ 1500 կեն­դա­նի 
ուժ, փր­կել է բազ­մա­թիվ կյան­քեր, 
իր կռ­վե­լու ողջ ըն­թաց­քում խո­ցել է 
մոտ 200 զրա­հա­տեխ­նի­կա։

Մա­յոր Ար­թուր Ալա­վերդ­յա­
նը հետ­մա­հու պարգևատր­վել է 
ՄԱՐՏԱԿԱՆ ԾԱՌԱՅՈՒԹՅՈՒՆ 
և ԱՐԻՈՒԹՅԱՆ ՀԱՄԱՐ մե­դալ­նե­
րով։

Հ. 59 դպրոցի դասասեն­
յակներից մեկն անվանակոչվել 
է մայոր Արթուր Ալավերդյանի 
անունով։

Բռ­նա­պե­տա­կան երկր­նե­րում, 
չնա­յած գրաքն­նու­թյա­նը, հե­
ղի­նակ­նե­րը, այ­նու­ա­մե­նայ­նիվ, 
կա­րո­ղա­նում էին ասել այն, ինչ 
ու­զում էին։ Ճիշտ է, հանդգ­նու­
թյու­նը հա­ճախ պատժ­վում էր, 
բայց գրո­ղը չէր կա­րող լռել։ Դի­
մում էր տար­բեր հնարք­նե­րի ու 
ար­տա­հայտ­չա­մի­ջոց­նե­րի, մի­
այն թե ասե­լի­քը տեղ հասց­ներ։ 
Եղիշ­ե Չա­րեն­ցի «ԱՔԻԼԼԵ՞Ս, 
ԹԵ՞ ՊՅԵՐՈ» ին­տեր­մե­դի­ան 
(թա­տեր­գու­թյուն, որ խա­ղարկ­
վում է ներ­կա­յաց­ման ընդ­մի­ջում­
նե­րին) ամ­բող­ջո­վին այ­լա­բա­նու­
թյուն է։ Հե­րո՞ս, թե՞ խեղ­կա­տակ։ 
Հար­ցադ­րումն իսկ շատ բան է 
հուշ­ում։

Հան­դի­սա­կան­նե­րը դի­տել են 
Մեծ Հե­ղի­նա­կի եր­կի երեք արար­
նե­րը։ Դրան­ցից եր­կուսն են նրա 
գր­չին պատ­կա­նում։ Թատ­րո­
նի Տնօ­րե­նը ցան­կա­նում է լսել 
հան­դի­սա­կան­նե­րի կար­ծիք. կա՞ 
արդ­յոք որևէ թե­րու­թյուն եր­րորդ 
արա­րում։ Դահ­լի­ճի հի­ա­ցա­կան 
բա­ցա­կան­չու­թյուն­նե­րը հաս­տա­
տում են, որ ամեն ինչ հո­յա­կապ 
էր։ Մի­այն մեկ­-եր­կու կեր­կե­րուն 
ձայ­ներ են փոր­ձում ասել, որ թե­
րու­թյուն­ներ, այ­նու­ա­մե­նայ­նիվ, 
կա­յին։ Սա­կայն այդ կեր­կե­րուն 
կաս­կած­նե­րը խլաց­նում են դահ­
լի­ճից լս­վող բազ­մա­թիվ բա­ցա­
կան­չու­թյուն­ներ. ամեն ինչ շքեղ 
էր։

Քա­նի որ ամեն ինչ ար­դեն Տնօ­
րե­նի ու­զա­ծով էր ըն­թա­նում, նա 

Շարքը պատմում է հանրա-
հայտ ստեղծագործությունների  
մասին, և հույս ունենք, որ օգնում 
է ձեզ, սիրելի՛ դպրոցականներ, 
ընթերցելու գրքեր ընտրելու հար-
ցում: Նախորդ համարներում 
ներկայացրել ենք Ջ. ՍՎԻՖ­ԹԻ Ջ. ՍՎԻՖ­ԹԻ 
«ԳՈՒ­ԼԻ­ՎԵ­ՐԻ ՃԱ­ՆԱ­ՊԱՐ­ՀՈՐ­«ԳՈՒ­ԼԻ­ՎԵ­ՐԻ ՃԱ­ՆԱ­ՊԱՐ­ՀՈՐ­
ԴՈՒ­ԹՅՈՒՆ­ՆԵ­ՐԸ», Ֆ. ՌԱԲ­ԴՈՒ­ԹՅՈՒՆ­ՆԵ­ՐԸ», Ֆ. ՌԱԲ­
ԼԵ­Ի «ԳԱՐ­ԳԱՆՏ­ՅՈՒ­Ա ԵՎ ՊԱՆ­ԼԵ­Ի «ԳԱՐ­ԳԱՆՏ­ՅՈՒ­Ա ԵՎ ՊԱՆ­
ՏԱԳՐ­ՅՈՒ­ԵԼ», Մ. ՍԵՐ­ՎԱՆ­ՏԵ­ՍԻ ՏԱԳՐ­ՅՈՒ­ԵԼ», Մ. ՍԵՐ­ՎԱՆ­ՏԵ­ՍԻ 
«ԴՈՆ ԿԻ­ԽՈՏ», ՄՈՎ­ՍԵՍ   ԽՈ­«ԴՈՆ ԿԻ­ԽՈՏ», ՄՈՎ­ՍԵՍ   ԽՈ­
ՐԵ­ՆԱ­ՑՈՒ «ՀԱ­ՅՈՑ ՊԱՏ­ՄՈՒ­ՐԵ­ՆԱ­ՑՈՒ «ՀԱ­ՅՈՑ ՊԱՏ­ՄՈՒ­
ԹՅՈՒՆ», ՀԵՐ­ՄԱՆ ՀԵՍ­ՍԵԻ ԹՅՈՒՆ», ՀԵՐ­ՄԱՆ ՀԵՍ­ՍԵԻ 
«ԲԱՆԱՍՏԵՂԾԸ»  «ԲԱՆԱՍՏԵՂԾԸ»   հեքիաթը, 
ՖԻՐԴՈՒՍՈՒ «ՇԱՀՆԱՄԵ» եր-ՖԻՐԴՈՒՍՈՒ «ՇԱՀՆԱՄԵ» եր-
կը, ՌԵՅ ԲՐԵԴԲԵՐԻԻ «451*՝ կը, ՌԵՅ ԲՐԵԴԲԵՐԻԻ «451*՝ 
ԸՍՏ ՖԱՐԵՆՀԱՅԹԻ»ԸՍՏ ՖԱՐԵՆՀԱՅԹԻ» և այլ 
ստեղծագործություններ։

Այժմ` Ե. ՉԱՐԵՆՑ. «ԱՔԻԼԼԵ՞Ս, Ե. ՉԱՐԵՆՑ. «ԱՔԻԼԼԵ՞Ս, 
ԹԵ՞ ՊՅԵՐՈ»ԹԵ՞ ՊՅԵՐՈ»::

ՀԱՎԵՐԺԱԿԱՆՀԱՎԵՐԺԱԿԱՆ
ԶՐՈՒՑԱԿԻՑՆԵՐԶՐՈՒՑԱԿԻՑՆԵՐ

տե­ղե­կաց­նում է, որ եր­րորդ արա­
րը սկ­սե­լու պա­հին հայտն­վել է մի 
«ֆան­տաս­տիկ» պա­րոն, որը, ներ­
կա­յա­նա­լով որ­պես կենտ­րո­նա­կան 
գոր­ծող անձ, ասում է, թե ինչ­-որ 
մե­կը ջն­ջել է իր դե­րը.

Եվ խոս­քե­րով իր այդ,Եվ խոս­քե­րով իր այդ,
Ինչ­պես տես­նում եք պարզ – Ինչ­պես տես­նում եք պարզ – 

ակ­նար­կում է նա ինձ...ակ­նար­կում է նա ինձ...

Տնօ­րե­նը սկ­սում է հա­մո­զել, որ 
Հան­ճա­րեղ Հե­ղի­նա­կը այդ­պի­
սի հե­րոս­ներ չու­նի և հենց դրա­
նով է տար­բեր­վում Սո­ֆոկ­լե­սից, 
Շեքս­պի­րից ու մյուս հե­ղի­նակ­
նե­րից։ Տնօ­րե­նը հարց­նում է, թե 
կա՞ն դահ­լի­ճում մար­դիկ, ով­քեր 
հա­վա­տում են «ֆանտաստիկ» 
հե­րո­սին։ Դահ­լի­ճում լռու­թյուն է 
տի­րում, բայց երբ հար­ցը հն­չում 
է եր­րորդ ան­գամ, բեմ է բարձ­րա­

նում մի տա­րի­քոտ հան­դի­սա­կան 
և ասում, որ ին­քը Տնօ­րե­նի սե­ղա­
նի վրա տե­սել է ձե­ռա­գի­րը։ Իսկ 

այդ­տեղ կար Կենտ­րո­նա­կան հե­րո­
սը։ Քա­նի որ Տնօ­րե­նը փո­խել է ձե­
ռա­գի­րը, նա պա­հան­ջում է, որ Հե­
րո­սը գա ու ներ­կա­յա­նա դահ­լի­ճին։

Բայց դահ­լի­ճի վրա հույս դնե­լը, 
պարզ­վում է, մի­ամ­տու­թյուն է։ Մեծ 
մա­սը հա­վա­նու­թյուն է  տա­լիս Տնօ­
րե­նին։ Ոմանք էլ ոչինչ չեն հաս­
կա­նում կա­տար­վա­ծից։ Աչ­քե­րը 
թար­թող մի հան­դի­սա­կան սի­րում 
է լու­սին ու խա­րույկ։ Մի կա­նա­ցի 
ձայն էլ ինք­նա­մո­ռաց ասում է, որ 
ին­քը սի­րում է հե­րոս­նե­րի գան­գուր 
մո­րու­սը...

Թատ­րո­նի Տնօ­րե­նը լավ գի­տի 
անե­լի­քը։ Նախ­քան Հե­րո­սի գա­
լը բեմ է հրա­վի­րում եր­կու գոր­
ծող ան­ձանց, ով­քեր եր­կինք են 
հա­նում Տնօ­րե­նին, նրա հաս­ցե­ին 
հն­չած քն­նա­դա­տու­թյու­նը հա­մա­
րում բամ­բա­սանք ու հեր­յու­րանք։ 
Նրանց ասած­նե­րին դահ­լիճն ար­
ձա­գան­քում է բուռն, եր­կա­րատև 
ծա­փա­հա­րու­թյուն­նե­րով ու բա­ցա­
կան­չու­թյուն­նե­րով՝ փառք ու պա­
տիվ մեծ Տնօ­րե­նին։

Վեր­ջա­պես բեմ է հրա­վիր­վում 
բարձ­րա­հա­սակ Հե­րո­սը կամ Գլ­
խա­վոր Ան­ձը։ Նրա հա­մոզ­մամբ` 
Հե­ղի­նա­կը իր հին ու նոր եր­կե­րում 
եր­բեք չի կեր­տել ան­գույն, դի­մա­
զուրկ կեր­պար­ներ։ Հենց դրա­նով 
է նա տար­բեր­վում մյուս ող­բեր­
գու­նե­րից։ Մինչ­դեռ Վար­պե­տի 
ձե­ռա­գի­րը փոխ­վել է։ Բե­մում ամ­
բող­ջո­վին աղա­վաղ­ված գոր­ծո­ղու­
թյուն­ներ են պատ­կեր­վում.

Մարդ­կա­յին մի հոծ, ան­դեմ Մարդ­կա­յին մի հոծ, ան­դեմ 
                                 բազ­մու­թյուն,                                 բազ­մու­թյուն,
Որ չն­չին, գա­ճաճ առաջ­նորդնե­րիՈր չն­չին, գա­ճաճ առաջ­նորդնե­րի
Ղե­կա­վա­րու­թյամբ, անի­մաստ Ղե­կա­վա­րու­թյամբ, անի­մաստ 
                                           ու կույր,                                           ու կույր,
Ինչ­պես մի նա­խիր – գնում է Ինչ­պես մի նա­խիր – գնում է 
                                           ան­միտ,                                           ան­միտ,
Ինքն էլ չգի­տե, թե ին­չու՞ և ու՞ր...Ինքն էլ չգի­տե, թե ին­չու՞ և ու՞ր... 

Հե­րո­սը ցավ է զգում, որ չկան 
Աքիլ­լե­սի կամ Այաք­սի պես հե­րոս­
ներ, և Հե­ղի­նա­կի Հե­րո­սա­կան եր­
կը դար­ձել է ֆարս՝ զա­վեշ­տա­խաղ։ 
Բայց դահ­լի­ճին ար­դեն անհ­նար է 
որևէ բան ապա­ցու­ցել։ Հան­դի­սա­
կան­նե­րի մեծ մա­սը կամ ծաղ­րում 
է, կամ պա­հան­ջում հե­ռաց­նել Հե­
րո­սին։ Պար­տու­թյունն ակն­հայտ է։ 
Հե­րո­սը, դի­մե­լով հան­դի­սա­կան­նե­
րին, նրանց հա­մո­զե­լու մի վեր­ջին 
փորձ է անում.

Չէ՞ որ դա­սա­կան մի ող­բեր­գու­թյանՉէ՞ որ դա­սա­կան մի ող­բեր­գու­թյան
Մուտ­քի հա­մար եք դուք տոմսեր                     Մուտ­քի հա­մար եք դուք տոմսեր                     
                                              առել –                                              առել –
Եվ ոչ թե չն­չին մի ֆար­սի հա­մար...Եվ ոչ թե չն­չին մի ֆար­սի հա­մար...

Բայց Տնօ­րե­նի շնոր­հիվ դահ­
լիճն ար­դեն կուլ է տվել ձե­ռագ­րի 
աղա­վա­ղումն ու մար­սել և լի­ո­վին 
պատ­րաստ է ֆարս դի­տե­լու։ Հե­

րո­սին ոչն­չաց­նե­լու հա­մար Տնօ­րե­
նին մնում է անել վեր­ջին քայ­լը։ Ի 
վեր­ջո, ին­տեր­մե­դի­ան պետք է լի­
ար­ժեք լի­նի։ Գլ­խա­վոր Ան­ձին նա 
մե­ծա­հո­գա­բար դեր է առա­ջար­
կում, բնա­կա­նա­բար, ոչ թե հե­րո­սի՝ 
Աքիլ­լե­սի, այլ խեղ­կա­տա­կի՝ Պյե­րո­
յի։ Բեմ է ել­նում մի գանգ­րա­հեր 
տղա ու խրոխտ ձայ­նով երգ հն­չեց­
նում խեղ­կա­տա­կի մա­սին։ Դահ­լի­
ճը ոգևորու­թյամբ ձայ­նակ­ցում է։ 
Իսկ հե­րո­սին ոտ­նա­տակ է տա­լիս 
Առաջ­նոր­դի բա­նա­կը։

Չա­րենցն այս եր­կը գրել է չորս 
տա­րում՝ 1929-1933 թվա­կան­նե­
րին։ Նա պատ­կե­րում էր այն, ինչ 
զգում ու տես­նում էր, ին­չը հե­տո 
պի­տի ամ­փոփ­վեր ար­յու­նոտ ու սև 
մի տա­րեթ­վի մեջ՝ 1937։ Այդ հի­
մա է ամեն ինչ հաս­կա­նա­լի, իսկ 
հե­ռա­վոր այն տա­րի­նե­րին դահ­լի­
ճը սո­վո­րա­բար լռում էր կամ ար­
ձա­գան­քում բուռն ու եր­կա­րատև 
ծա­փա­հա­րու­թյուն­նե­րով։ Ակ­նարկ­
նե­րը ավե­լի քան թա­փան­ցիկ են։ 
Այն­պես որ՝ այ­լա­բա­նու­թյու­նը մեկ­
նու­թյան կա­րիք չու­նի։

ԱՐԹՈՒՐ ԻՍՐԱՅԵԼՅԱՆԱՐԹՈՒՐ ԻՍՐԱՅԵԼՅԱՆ

«Նարեկացի»
արվեստի
միության
նկարչական
խմբակի
սաները

Ղեկավար՝
ՀԱՍՄԻԿ 
ԳԱՍՊԱՐՅԱՆ

ԱՐՓԻ ՍԱՐԳՍՅԱՆԱՐՓԻ ՍԱՐԳՍՅԱՆ
8 տ.

ԱՖԻՆԱ ՀՈՎՀԱՆՆԻՍՅԱՆԱՖԻՆԱ ՀՈՎՀԱՆՆԻՍՅԱՆ
8 տ.

ԵՎԱ ԳԵՎՈՐԳՅԱՆԵՎԱ ԳԵՎՈՐԳՅԱՆ
4 տ.

ԼԻԶԱ ՊՈՂՈՍՅԱՆԼԻԶԱ ՊՈՂՈՍՅԱՆ
7 տ.

ԱՐԵՆ ԽՈՅԵՑՅԱՆԱՐԵՆ ԽՈՅԵՑՅԱՆ
7 տ.7 տ.

ԱՐԻՆԱ ԴԱՎԹՅԱՆԱՐԻՆԱ ԴԱՎԹՅԱՆ
13 տ. 



ԼՅՈՒՍԻ ԽԱՉԱՏՐՅԱՆԼՅՈՒՍԻ ԽԱՉԱՏՐՅԱՆ
4 տ.

ԿԱՐԵՆ ՍԱՐԳԻՍՈՎԿԱՐԵՆ ՍԱՐԳԻՍՈՎ
7 տ.

ՀՈՎՍԵՓ ՄԱՆՎԵԼՅԱՆՀՈՎՍԵՓ ՄԱՆՎԵԼՅԱՆ
11 տ.

ՄԱՐԻԱՄ ԱԼԱՎԵՐԴՅԱՆՄԱՐԻԱՄ ԱԼԱՎԵՐԴՅԱՆ
11 տ.

ՋՈՒԼԻԵՏԱ ՍԱՐԳՍՅԱՆՋՈՒԼԻԵՏԱ ՍԱՐԳՍՅԱՆ
8 տ.

ՍԱԹԵՆԻԿ ԽԱՉԱՏՐՅԱՆՍԱԹԵՆԻԿ ԽԱՉԱՏՐՅԱՆ
8 տ.

ՍՈՒՐԵՆ ԴՈՒՐՅԱՆՍՈՒՐԵՆ ԴՈՒՐՅԱՆ
8 տ.

ՄԱՐԿ ԳԱՍՊԱՐՅԱՆՄԱՐԿ ԳԱՍՊԱՐՅԱՆ
11 տ.

ՆՈՐԱ ՀԱԿՈԲՅԱՆՆՈՐԱ ՀԱԿՈԲՅԱՆ
13 տ.

ԽՈՐՀՈՒՐԴՆԵՐ
ՀԱՅ ՄԵԾԵՐԻՑ

ԶՈՐԱՎԱՐ ԱՆԴՐԱՆԻԿԶՈՐԱՎԱՐ ԱՆԴՐԱՆԻԿ
(1865-1927 թթ.)

«Ես իմ կյանքում երբեք չեմ ձըգ-
տել անձնական երջանկության ու 
բարօրության։ Ես մշտապես ձգտել 
եմ միայն մի բանի և պայքարել 

եմ միայն մի բանի՝ իմ հարազատ 
ժողովրդի ազատության և 
բարեկեցության համար։ Ես 
չեմ փնտրում իմ վաստակի 
գնահատականը և ցանկանում եմ 
միայն այն, որ երջանիկ լինի այն 
ժողովուրդը, որին ես ծառայում եմ 
ամբողջ կյանքում»։

«Որպեսզի թշնամիքդ քեզ 
հարգեն` պատժիր ազգիդ 

դավաճաններին»։
«Դուք հաշտվեցաք թուրքերուն 

հետ, բայց ինձ թույլ տվեք անհաշտ 
մնալու, ես թուրքի հետ չեմ 
կրնար հաշտվիլ մինչեւ իմ մահը։ 
Բայց ես ձեզ գուշակություն մը 
կուզեմ ընել եւ կուզեմ որ լսեք։ 
Եթե այս հեղափոխական կոչված 
թուրքերը օր մը ձեզ չի կախեցին, 
ես մարդ չեմ։ Օր պիտի գա, որ այս 
հեղափոխականներն ալ պիտի 
դառնան Սուլթան Համիտի պես 
գազան մը եւ բոլորիդ ալ պիտի 
հոշոտեն...»։

Հայոց ԶՈՐԱՎԱՐ 
Անդրանիկ Թորոսի Օզանյան



ՍՊԱՐՏԱԿ ՂԱՐԱԲԱՂՑՅԱՆՍՊԱՐՏԱԿ ՂԱՐԱԲԱՂՑՅԱՆ

ՃԱՆԱՊԱՐՀ ՃԱՆԱՊԱՐՀ 
պատմության միջովպատմության միջով

…Շուշիի Ղազանչեցոց եկե-
ղեցու բակում արևխանձ դեմքով 
մի մարդ մոտեցավ մեզ.

-  Տեսնու՞մ եք`   ինչ հոյակապ 
կառույց է։

- Փառահեղ է, - հաստատեցի ես, 
ու զգալով, որ նա հենց այնպես չի 
մոտեցել մեզ, հարցրի,- դուք երևի 
վերականգնող վարպետների՞ց 
եք…

- Առաջին օրվանից այստեղ եմ, 
մնալու եմ, մինչև վերջին քարը 
դրվի։

Ծանոթացանք. Վոլոդյա Բաբա-
յանն էր` փլատակներից մեր քա-

րե հիշողություններին հարություն 
տվող վարպետը։

-  Երևի արմատով շուշեցի եք, 
որ այսքան պինդ եք կպել այս հող 
ու քարին։

-  Չէ, մշեցի եմ,-  նրա աչքերում 
մի հեռավոր ու անհասանելի կա-
րոտ կար. երևի պապերի Մուշն ու 
Սասունը արթնացան նրա արյան 
մեջ…

Ասենք ե՞րբ է այդ կարոտը 
ննջում որ…

Վոլոդյան մեզ առաջնորդում է 
վերականգնվող եկեղեցու ներսն 
ու առանց զլանալու պատմում.

«Շնորհիվ եւ ողորմութեամբ 
ամենազորին Աստուծոյ կա-
ռուցեալ հրաշակերտ եւ բարե-
պաշտ ի ժողովրդեանց Սուրբ 
Ամենափրկիչ եկեղեցուն Ղա-
զանչեցոց Շուշի քաղաքիս, 
որոյ շինությունն սկսեալ ի 
1868 ամի…  ավարտեալ ի 1887 
ամի…»։

Ես միշտ իմ երևակայության 
մեջ ստեղծել եմ միջնադարյան 
վարպետ կառուցողի կերպարը, 
ի՜նչ իմանայի, որ այն ես գտնելու 
եմ քսանմեկերորդ դարի շեմին իմ 
նախնիների Շուշի քաղաքում…

Ղազանչեցոց Սբ.  Ամենափրկիչ 
եկեղեցու բակում հանգստարան 
կա։ Իտալական սև մարմարից 
տապանաքարը առանձնանում է 
մյուսներից.

«Թադէոս Բաբայեան Թա-
միրեանց

Ծնեալ 1832 եւ վախճանեալ 
1899 8 դեկտեմբերի ի Շուշի»։

Քաղաքն իր մշուշված հիշո-
ղության մեջ անգամ անկարող 
է մոռանալ նրան։ Թադևոս 
Թամիրյանցը իր հարստությունը 
ներդնում է լեռնաբուխ աղբյուր-
ների սառնորակ ջուրը հարա-

զատ քաղաք հասցնելու հա-
մար։ Գերմանիայից հրավիրված 
մասնագետին մեծահարուստ 
հայի նախաձեռնությունը անի-
րագործելի է թվում։ Ասում են՝ 
լեռներից մինչև Շուշի ձգվող 
ճանապարհին՝ մոտ 18 կմ, որտե-
ղով նախատեսվում էր անցկաց-
նել ջրատար խողովակները, Թա-
միրյանցը ամեն մետրի համար մի 
ոսկի է ծախսել…

1896 թվականի սեպտեմբե-
րի 8-ին մեծ բազմության ներ-
կայությամբ քաղաքի իշխանութ-
յունները հանդիսավորությամբ 
մեծարեցին Թամիրյացնին, որի մի-
ջոցներով կառուցված ջրատարը 
պարսպից ներս մտավ քաղաք՝ 
իր հետ բերելով կենարար ջուրը. 
պատմում է «ԿՈՎԿԱՍ» թերթը 
1896թ. 249 համարում։

Շուշիից վերադարձի ճանա-
պարհին իմ օրվա առավոտյան 
հանդիսավորության մեջ մի տեսակ 
տխրություն կար շաղախված. 
այս հանդիպմանը ես սպասել էի 
իմ ծննդյան օրից…   Հորեղբորս 
նկարագրած մեր տան տեղը 
բազմահարկ մի շինություն էր 
թառել…

Վերադառնում էի, ու Համո 
Սահյանի մի բանաստեղծություն 
էր հույսի ու մխիթարանքի պես 
արթնացել հիշողությանս մեջ.

Ձյուներդ ՀԱՅԵՐԵՆ են լալու,
Գարունդ ՀԱՅԵՐԵՆ է գալու,
ՀԱՅԵՐԵՆ են գալու դարերդ…­

ՎԱՀԱՆ ՄՈՄՋՅԱՆ
Լոս Անջելես, 7 տ.



ՎԱՐԴԱՆ ԽԱՐԱԶՅԱՆՎԱՐԴԱՆ ԽԱՐԱԶՅԱՆ

Դուն ինձի չե՞ս Դուն ինձի չե՞ս 
մոռնար...մոռնար...

Լոս Ան­ջե­լես-Ֆրեզ­նո ճա­նա-
պար­հի մի հանգրվա­նում, երբ 
սա­ռը սուրճ վերց­րինք և մե­քե­նա­
յին հեն­ված՝ խմում էինք, նա ինձ 
հարց­րեց.

-  Երբ մեռ­նիմ՝ ինձ կհի­շե՞ս, մի 
բան կգրե՞ս իմ մա­սին...

-  Էհ,-  ա­սա­ցի ես,-  դու դեռ չես 
մե­ռել և իմ կար­ծի­քով՝ չես էլ մեռ­
նե­լու, բայց ես ֆեյսբուքում ար­դեն 
լի­քը բան ու­նեմ գրած քո և իմ մա­
սին...

-  Հա, բայց ես կու­զեմ ի­մա­նալ՝ 
երբ մեռ­նիմ, դու կհի­շե՞ս ինձ, բան 

մը նո­րեն կգրե՞ս իմ մա­սին...
- Կգրեմ, թե չեմ գրի՝ ե­թե դու ար­

դեն մե­ռած լի­նես, մի՞թե դա այ­լևս 
կհու­զի քեզ... Չէ՞ որ մե­ռած­նե­րը 
ո­չինչ չեն ի­մա­նում... Չէ՞ որ նրանք 
վեր­ջա­պես ար­դեն թքած ու­նեն 
ապ­րող­նե­րի վրա՝ կհի­շեն նրանք 
ի­րենց, թե չեն հի­շի...

- Դա էդ­պես չի,- ա­սաց իմ ութ­
սուն տա­րե­կան ըն­կեր Սար­գիս 
Վար­դա­նյա­նը,-  ինձ հա­մար շատ 
կա­րևոր է, որ դու ինձ հի­շես, հի­շես 
այս օ­րը, հի­շես որ ես և դու սլա­
ցել ենք ա­րևոտ մի օր այս ֆրի­վե­
յով դե­պի Ֆրեզ­նո՝ քո ըն­կեր Վի­լյամ 
Սա­րո­յա­նի մոտ, թե­պետ ես գի­
տեմ, որ նա այ­լևս չկա, իսկ դու ինձ 
ստի­պում ես մե­քե­նան վա­րել դե­պի 
Ֆրեզ­նո, իբր նա կա, իբր սպա­սում 
է քեզ իր այ­գում՝ ծի­րա­նի­նե­րի տակ 
տխուր նստած... Ես ու­զում եմ, որ 
երբ ես չլի­նեմ՝ դու ինձ ևս այդ­պես 
կա­րո­տես ու ո­րո­նես...

- Ան­պայ­ման կհի­շեմ... - ա­սա­ցի 
ես նրան,- Չու­զեմ էլ՝ կհի­շեմ, ախր 
ո՞ւր պի­տի ես փախ­չեմ, ախր ո՞ւր...

Մենք նո­րից նստե­ցինք «լեք­
սիու­սը»՝ Սար­գի­սի ինն­սու­նա­կան 
թվա­կա­նե­րի հի­նա­վուրց, բայց զո­
րեղ այդ մե­քե­նան, և սլա­ցանք Կա­
լի­ֆոռ­նիա­յի ա­մա­յի ֆրի­վե­յով դե­պի 
Ֆրեզ­նո՝ Վի­լյամ Սա­րո­յա­նի մոտ, 
ով վա­ղուց այ­լևս չքա­ցել էր այս աշ­
խար­հից, բայց ոչ մեր հի­շո­ղու­թյու­
նից... Ես հա­մո­զել էի Սար­գի­սին, 
որ Վիլ­լին սպա­սում է մեզ Ֆրեզ­նո­
յում, որ անհ­նար է՝ նա մա­հա­նա՝ 
ա­ռանց իմ ու իր ե­րես ե­րե­սի հան­
դիպ­ման...

Մենք շրջե­ցինք ողջ Ֆրեզ­
նոն, քշե­ցինք բո­լոր փո­ղոց­նե­րով, 
բայց Վի­լյամ Սա­րո­յա­նին այն­տեղ 
չգտանք... Ոչ մի տեղ չգտանք... 
Նա փաս­տո­րեն իս­կա­պես մա­հա­
ցել էր և չքվել այս երկ­րի ե­րե­սից, 
ինչն ան­հա­վա­տա­լի էր ինձ հա­
մար, երբ նույ­նիսկ ետ վե­րա­դար­
ձանք Բըր-Բանկ... Ի­հար­կե, ես 
գի­տեի, որ Սա­րո­յա­նը մա­հա­ցել է 
դեռ շատ վա­ղուց, Ե­րևա­նի Պան­
թեո­նում ես ներ­կա էի նրա սրտի 
թաղ­մա­նը, բայց մի՞թե մար­դիկ կա­
րող են այն­պես մեռ­նել, որ այ­լևս ոչ 
մի տեղ չգտնես նրանց. ես դրան 
մին­չև հի­մա չեմ հա­վա­տում, ուղ­
ղա­կի նրանք թաքն­վում են մեզ­նից 
մի այլ տե­ղան­քում, մի այլ վայ­րում, 
ինչ­պես ե­րե­խա­նե­րը պահմ­տո­ցու 
ժա­մա­նակ... Ու վեր­ջը, մեկ է, մենք 
գտնե­լու ենք նրանց, գտնե­լու ենք 

նրանց...
Սա գրե­ցի քեզ հա­մար, իմ մե­

ռած ըն­կեր, Սար­գիս Վար­դա­նյան, 
իմ թանկ ըն­կեր, ա­մե­րի­կյան ա­հա­
վոր տագ­նապ­նե­րի իմ նե­ղու­թյան 
ըն­կեր, ես քեզ եր­բեք չեմ մո­ռա­նա, 
և իմ ու քո Աստ­վա­ծը մեր ըն­կե­րու­
թյու­նը չի մո­ռա­նա... Ե­թե նույ­նիսկ 
բո­լո­րը մեզ մո­ռա­նան, Նա մեզ չի 
մո­ռա­նա, ե­թե բո­լորն ան­գամ մեզ 
ու­րա­նան, Նա մեզ չի ու­րա­նա... 
Իմ պայ­ծառ ըն­կեր Սար­գիս Վար­
դա­նյան, ես հի­շում եմ ֆրի­վե­յը, 
հի­շում եմ Ֆրեզ­նոն, բայց ա­մե­նից 
շատ հի­շում եմ քո այն խոս­քը, երբ 
Լոս Ան­ջե­լես-Ֆրեզ­նո ճա­նա­պար­հի 
մի կեռ­մա­նում սա­ռը սուրճ խմե­
լիս դու ինձ հարց­րիր՝ երբ ես մեռ­
նեմ, ա­սա ին­ձի՝ դու ին­ձի կհի­շե՞ս... 
Դուն ին­ձի չե՞ս մոռ­նար... Դուն ին­
ձի կկա­րո­տե՞ս... Ա­սա ին­ձի...

ԵՂԵԳՆՅԱ ԳՐՉՈՎ
ՆԱՄ գրական մրցույթի

2025 թ. հաղթողները

«ՁՄԵՌՎԱ ԱՐԵՎ»«ՁՄԵՌՎԱ ԱՐԵՎ»

Ցուրտ ձմեռ, սառույց ու բուք,
Սուլում է սառը քամին,
Եվ կրակի մոտ տաքուկ 
Դեռ մրսում է իմ հոգին։
Ցուրտ է դրսում, փոթորիկ,
Տանը կրակ է վառվում,
Իսկ ես, դրսից թեև տաք,
Բայց դողում եմ իմ հոգում։
Սրտումս բուք, փոթորիկ,
Երբ հեռու ես ինձանից,
Բայց երբ գալիս ես ինձ մոտ,
Կենդանանում եմ նորից։
Քո ջերմ, պայծառ ժպիտով
Դու ջերմացնում ես հոգիս
Ու քո այդ տաք հայացքով
Հալում սառույցը սրտիս։
Ու թեև ցուրտ է դրսում, 
Բայց չեմ մրսում քո կողքին,
Երբ վառ արևի նման
Ջերմացնում ես օրը իմ։

ՀՈԳՈՒՍ ՄԵՋ ՀՈԳՈՒՍ ՄԵՋ 
ԻՐԱՐԱՆՑՈՒՄԻՐԱՐԱՆՑՈՒՄ

Հոգուս մեջ՝ իրարանցում,
Ես չեմ հասկանում ոչինչ,
Դու նստած ես իմ սրտում,
Մտքիցս դուրս չես գալիս։
Երբ կանգնում եմ քո կողքին
Սիրտս լցվում է սիրով,
Ու բերկրանքն է իմ սրտին

Տիրում իր ողջ հմայքով։
Բայց դատարկ է սիրտը քո
Կամ գուցե ոչ, չգիտեմ,
Սառն ես ընդդեմ իմ սիրո,
Կարծես փակվել ես իմ դեմ։
Հոգուս մեջ՝   իրարանցում,
Ներսումս՝ ծով ալեկոծ,
Խելագար ալիքներում 
Տառապում եմ քո սիրուց։ 

ԱՐԵՎԻ ՇՈՂԵՐԻ ՏԱԿԱՐԵՎԻ ՇՈՂԵՐԻ ՏԱԿ

Արևի շողերի տակ,
Թե լուսնի լույսի ներքո
Կսիրեմ ես անդադար
Աստղի պես աչքերը քո։
 
Աստղազարդ երկնքի տակ,
Ջութակի երգի ներքո
Կսիրեմ ես անդադար
Այն ցանկալի ձայնը քո։
 
Թե վարար անձրևի տակ,
Թե մեղմիկ քամու ներքո
Կսիրեմ քեզ անդադար
Ու կպահեմ սերը քո...  

ՆՈՐ ԷՋՆՈՐ ԷՋ

Ուշ աշուն, շուտով ձմեռ,
Տեղում է ձյունն առաջին,
Վերջին հանդիպումն էր մեր,
Խոսակցությունը վերջին։

Կյանքը թվում էր պայծառ,
Բայց ձյունն եկավ ու ջնջեց
Այն ամենը, ինչ որ կար,
Ինչ որ եղել էր մեր մեջ։
 
Մտերիմ էինք, բայց ավա՜ղ,
Տառապելով հուշերից,
Կարծես անծանոթ իրար,
Հեռացել ենք իրարից։
 
Ինձ կհանես քո սրտից,
Թե կպահես մինչև վերջ,
Քեզ ջնջում եմ իմ կյանքից
Ու բացում եմ մի նոր էջ։

ԱՆՁՐԵՎԻՑ ՀԵՏՈԱՆՁՐԵՎԻՑ ՀԵՏՈ

Անձրևից հետո դուրս եկա
                                          մեր բակ՝
Զբոսնելու դեռ թաց գետնի վրայով,
Շնչելու հոտը անձրևի խոնավ
Ու ազատության բերկրանքն
                                            զգալու։
 
Թափվում էին դեռ կաթիլներ 
                                           բարակ,
Ընկնում իմ ճերմակ 
                             վերնաշապիկին,
Հանգիստ էի ես, հանգիստ ու 
                                          խաղաղ
Այդ անձրևային մեղմ երեկոյին։
 
Սակայն թաց ու լուռ փողոցի եզրին
Միայնակ վառվող լամպի լույսի 
                                                 տակ
Ես նկատեցի քո ուրվականին,
Որը կանգնած էր առանց ինձ՝ 
                                                 մենակ։

Եվ գիտե՛մ, ուղիղ մեկ տարի առաջ
Այս նույն փողոցի նույն լամպի 
                                              տակին,
Երբ կարծես գտել էի սերը իմ 
                                               կորած
Անհայտ պատճառով մենք 
                                   բաժանվեցինք.
 
Ես հեռացա, իսկ... իսկ դու մնացիր,
Արցունքն աչքերիս հորդ անձրև  
                                             դարձավ,
Դու, մենակ կանգնած այն լամպի  
                                                 տակին,
Աչքիս առաջին ուրվական 
                                            դարձար...

ՆԱՐԻՆԵ ԵՐԻՑՅԱՆՆԱՐԻՆԵ ԵՐԻՑՅԱՆ
Երևան, Հայ-չինական 

բարեկամության դպրոց,
10-րդ դաս.



Մինաս 
Ավետիսյանի
անվան 
կերպարվես-
տի դպրոցի
սաները

Ուսուցիչ՝
ԵԼԵՆԱ
ՍԱՅԱԴՅԱՆ
Տնօրեն`
ԱՐՄԻՆԵ 
ՂԱՐԱԲԱՂՑ-
ՅԱՆ

ՀԵԼ  ՄԱՐ­ԳԱ­ՐՅԱ­ՆՀԵԼ  ՄԱՐ­ԳԱ­ՐՅԱ­Ն

Հել Մարգարյանի Հել Մարգարյանի 
ներդրումըներդրումը

ավիացիայի մեջավիացիայի մեջ

Հել Մար­գա­րյա­նը հայ­կա­կան 
ծա­գում ու­նե­ցող ա­կա­նա­վոր ա­մե­
րի­կա­ցի ա­վիա­կոնստրուկ­տոր է: 
Նրա ա­նու­նը առնչվում է ա­վիա­
ցիա­յի պատ­մու­թյան մեջ նո­րա­
գույն ռմբա­կո­ծիչ­նե­րից մե­կի՝ 
Northrop B-2 Spirit-ի ստեղծ­մա­նը 
և կա­րևոր դեր է խա­ղա­ցել ա­վիա­
ցիա­յում գաղտ­նի տեխ­նո­լո­գիա­նե­
րի կի­րառ­ման մեջ:

Հել Մար­գա­րյա­նը ծնվել է 1929 
թվա­կա­նին և, ինչ­պես իր սերն­դի 
շատ ին­ժե­ներ­ներ, վաղ տա­րի­քից 
տար­ված է ե­ղել ա­վիա­ցիա­յով: Ին­

ժե­նե­րի և ա­վիա­կոնստրուկ­տո­րի 
իր գոր­ծու­նեու­թյունն ա­վիա­ցիոն 
ար­դյու­նա­բե­րու­թյան մեջ նա սկսել 
է 1950-ա­կան­նե­րին: Տար­բեր ըն­կե­
րու­թյուն­նե­րում աշ­խա­տան­քա­յին 
փոր­ձը նրան հնա­րա­վո­րու­թյուն 
է տվել բա­ցա­հայ­տե­լու ո­լոր­տի 
ա­ռանձ­նա­հատ­կու­թյուն­նե­րը և 
կու­տա­կե­լու բա­վա­րար գործ­նա­
կան և տե­սա­կան գի­տե­լիք­ներ, 
ո­րոնք հիմք են դար­ձել 70-ա­կան­
նե­րի վեր­ջի ա­մե­նա­կա­րևոր նա­
խա­գծի հա­մար:

1970-ա­կան­նե­րին ա­վիա­
կոնստրուկ­տորն աշ­խա­տել է 
Northrop ինք­նա­թի­ռա­շի­նա­
կան ըն­կե­րու­թյու­նում, ո­րը դեռ 
1940-ա­կան­նե­րից իր շուրջն է հա­
վա­քում գոր­ծի սի­րա­հար­նե­րին, 
նրանց հետ՝ նաև Հել Մար­գա­րյա­
նին: 1979 թվա­կա­նին նա ըն­կե­րու­
թյանն է ներ­կա­յաց­րել նո­րա­գույն 
սերն­դի ռմբա­կոծ­չի ա­ռա­ջին գծագ­
րե­րը: Մար­գա­րյա­նը ո­գեշնչվել 
է 1940 թվա­կա­նին ստեղծ­ված 
Northrop-ի՝ ամ­բող­ջա­կան թևով 
YB-49 ռմբա­կոծ­չի նա­խագծ­մամբ։ 
Ա­վիա­ցիոն կոնստրուկ­տո­րը վե­
րամ­շա­կել է վաղ մո­դել­նե­րը և ա­վե­
լաց­րել տար­րեր, ո­րոնք նախ­կի­նում 
եր­բեք ոչ մի տեղ չէին կի­րառ­վել։ 

ՀԵՏԱՔՐՔՐԱՍԵՐԻ ԷՋ



B-2 Spirit ռմբա­կո­ծի­չը կամ, ինչ­
պես այն պաշ­տո­նա­պես կոչ­վում 
էր, Advanced Technology Bomber 
(ATB)-ը մշակ­վել է ժա­մա­նա­կա­կից 
հա­կաօ­դա­յին պաշտ­պա­նու­թյան 
հա­մա­կար­գե­րը հաղ­թա­հա­րե­լու 
հա­մար։ Հել Մար­գա­րյա­նի աշ­խա­
տան­քը հիմն­ված էր ա­վիա­ցիա­յի 
ո­լոր­տի այլ նա­խա­գծե­րի վեր­լու­ծու­
թյան վրա։ Անհ­րա­ժեշտ էր հաշ­վի 
առ­նել ան­ցյա­լի մո­դել­նե­րի ա­ռա­վե­
լու­թյուն­ներն ու թե­րու­թյուն­նե­րը։ 
Նա ներ­մու­ծեց նաև ա­ռա­ջա­դեմ 
ցածր դի­տար­կե­լիու­թյան տեխ­նո­լո­
գիա­ներ։ Մար­գա­րյա­նը նա­խա­գծել 
էր մի սարք, ո­րը, են­թա­դրա­բար, 
«ան­տե­սա­նե­լի» էր ռա­դար­նե­րի 
հա­մար. ինք­նա­թի­ռը ծածկ­ված էր 
ռա­դիոկ­լա­նող նյու­թե­րով և հիմն­

ված էր «թռչող թևի» աե­րո­դի­նա­
միկ դի­զայ­նի վրա։ Սա նշա­նա­
կում է, որ այն չու­նի հիմ­նակ­մախք՝ 
ֆյու­զե­լաժ, կամ պոչ։ Հել Մար­գա­
րյա­նի նա­խա­գծած ռմբա­կո­ծի­չը 
նա­խորդ­նե­րի նկատ­մամբ զգա­լի 
ա­ռա­վե­լու­թյուն­ներ ու­ներ, քա­նի 
որ նո­րա­գույն տեխ­նո­լո­գիա­նե­րը 
հա­մա­տե­ղում էր բարձր աե­րո­դի­
նա­միկ  ար­դյու­նա­վե­տու­թյան հետ։ 
B-2-ի մշա­կու­մը 1981 թվա­կա­նի 
հոկ­տեմ­բե­րին նա­խա­գահ Ռո­նալդ 
Ռեյ­գա­նի հայ­տա­րա­րած ռազ­մա­
վա­րա­կան ար­դիա­կա­նաց­ման 
ծրագ­րի (SMP) մի մասն էր։ Ռազ­
մա­վա­րա­կան ար­դիա­կա­նաց­ման 
ծրագ­րով Northrop-ը շա­հեց Senior 
Ice ան­վամբ նոր ռազ­մա­վա­րա­կան 
ռմբա­կո­ծիչ ստեղ­ծե­լու պայ­մա­նա­

գի­րը։ Մար­գա­րյա­նը ղե­կա­վա­րեց 
այս հա­վակ­նոտ նա­խա­գծի վրա 
աշ­խա­տող թի­մը։

B-2 նա­խա­գի­ծը դար­ձավ ա­վիա­
ցիա­յի պատ­մու­թյան մեջ ա­մե­
նա­թան­կե­րից մե­կը, ո­րի հա­մար 
1979-ից մին­չև 1989 թվա­կա­նը 
ծախս­վել է մոտ 23 մի­լիարդ ԱՄՆ 
դո­լար։ Ինք­նա­թիռն ա­ռա­ջին ան­
գամ հան­րու­թյա­նը ներ­կա­յաց­վեց 
1988 թվա­կա­նի նո­յեմ­բե­րի 22-ին 
ԱՄՆ ռազ­մաօ­դա­յին ու­ժե­րի գոր­

ծա­րա­նում՝ Պալմ­դեյ­լում՝ Կա­լի­
ֆոռ­նիա։ Ա­ռա­ջին ցու­ցա­դրա­կան 
թռիչ­քը տե­ղի ու­նե­ցավ 1989 թվա­
կա­նի հու­լի­սի 17-ին։ Մար­գա­րյա­նը 
մա­հա­ցավ 2012 թվա­կա­նին՝ թող­
նե­լով նշա­նա­կա­լի ժա­ռան­գու­թյուն։ 
Նրա ստեղ­ծած B-2 ռմբա­կո­ծի­չը 
մնում է ա­վիա­ցիոն ար­դյու­նա­բե­
րու­թյան ա­մե­նաա­ռա­ջա­դեմ և ար­
դյու­նա­վետ ռազ­մա­վա­րա­կան նա­
խա­գծե­րից մե­կը, սահ­մա­նեց նոր 
չա­փա­նիշ­ներ ռազ­մա­կան ինք­նա­
թիռ­նե­րի նա­խագծ­ման մեջ։

ԵՂԵԳՆՅԱ ԳՐՉՈՎ
ՆԱՄ գրական մրցույթի

2025 թ. հաղթողները

               ***               ***
Չկարծես, թե ես
Արցունքներից սրվող
Անպաշտպան եմ՝
Քո մի հայացքից կախված։
Իմ լռության մեջ
Ամբողջ մի պատմություն կա՝
Չասված խոսքերով լի,
Որոնցից դու ես հյուսված։
 
Երբ նայես այլ մեկի
Նույն քնքշությամբ,
Գուցե չարտասվեմ,
Բայց հոգուս խորքում
Անտեսված ցավս
Անծանոթ կդառնա ինձ։

Գիտե՞ս՝ ինչ կանեմ...
Ես լուռ կհեռանամ՝
Քեզ թողնելով անցյալում,
Ու քո ստվերը
Այլևս չի փայլի
Իմ ներքին խաղաղության մեջ...

    ԱՆԼՌԵԼԻ ԿԱՐՈՏ    ԱՆԼՌԵԼԻ ԿԱՐՈՏ

Իմ սերը խոսել չգիտի,
Բայց կարոտս գոռալ գիտի,
Գիտի երգել ու միշտ խոսել,
Սպասել քեզ հավերժ։

Իմ կարոտը բառեր չունի,
Բայց ունի շունչ ու ոգի,
Ունի պոեմներ ու վեպեր,
Ունի հավերժ գոյություն։

Իմ կարոտը տրտնջալ չգիտի,
Լուռ սպասել այն գիտի,
Գիտի համբերատար լինել,
Լինել հավետ, առանց բառերի։

Իմ կարոտը լացել գիտի,
Բայց չի լացի այն երբեք
Կմրմնջա, կփսփսա,
Բայց հեռու չի գնա նա։ 

       ՊԱՏԳԱՄ       ՊԱՏԳԱՄ

Ամպերի մեջ սերը ձուլենք`
Սիրով լցված ոգեղեն,
Երկիրը մենք հզորացնենք`
Երկնքից իջած հողեղեն։

Գիշերներում տխրության,
Որ ձանձրույթը չտիրի,
Վառենք լույսը աստղերի՝
Հմայքով անկրկնելի։

Երկնքում ուղիներ սփռենք,
Երկրում փնտրենք կյանք,
Փառքի ճամփով գնանք հեռու`
Լինենք հավերժ երկրի ճամ-
                                            փորդ։

Մեր սրտերը, սիրով լցված,
Մարդկանց առջև բաց անենք,
Կանաչով լցված աշխարհում
Խաղաղության լույս լցնենք։
 

ՔՆԱՐԻԿ ՀՈՒՆԱՆՅԱՆՔՆԱՐԻԿ ՀՈՒՆԱՆՅԱՆ
Գեղաքունիքի մարզ, Լանջաղբ-

յուրի միջն. դպ., 10-րդ դաս.

ԵՐԱԿՆԵՐԻՑ ՏԵՐԵՎՆԵՐԻԵՐԱԿՆԵՐԻՑ ՏԵՐԵՎՆԵՐԻ

Երակներից տերևների
Մի լուռ բառ է փախչում իր  
                                         տուն՝
Ինչ-որ հույսով, որ տեղ հասնի:
Երակներից տերևների
Ինչ-որ մեծ քարտեզ է բխում,
Ինչ-որ քարտեզ՝ իր նոր կյանքի:
Ամեն մի գիծ,
Ամեն երակ,
Ամեն մի շունչ այդ տերևի
Անցել է հուր, անցել կայծակ,
Բայց նա, թեև իր գույնը դառ,
Իր շունչը կես,
Իր տեսքը կես,
Իր կողքերից մասեր պոկած,
Ու ինքն էլ աղավաղված,
Կպչում է իր արմատներին,
Ու չի հարցնում ու բողոքում,
Ու չի գոռում ու հալածում,
Բայց լսում է ու ընդունում,
Լռում է ու միշտ հաշտվում:
Երակներից տերևների
Կամքն էր բխում ու ստիպում,
Երակներից տերևների
Լույս էր վառվում 
Ու չէր մարվում:
Ու այդպես էլ տերևները
Իրենց երակների հետ միասին
Միշտ ծալվում էին ու սեղմվում,
Բայց չէին ճեքվում ու փշրվում:

ԹԱՓԱՌԱԿԱՆ ՈՒ ՄԻ ՇՈՒՆԹԱՓԱՌԱԿԱՆ ՈՒ ՄԻ ՇՈՒՆ

Թափառական մի մարդ կար,Թափառական մի մարդ կար,
Ով մի շան հետ էր քայլում:Ով մի շան հետ էր քայլում:
Քայլելով հին փողոցներով՝Քայլելով հին փողոցներով՝
Նա հաց ու ջուր էր մուրում:Նա հաց ու ջուր էր մուրում:
Իսկ շունը հեզ, կողքին վստահ,Իսկ շունը հեզ, կողքին վստահ,
Քայլում էր լուռ ու անկասկած՝Քայլում էր լուռ ու անկասկած՝
Վստահելով տիրոջը սառ:Վստահելով տիրոջը սառ:
Բայց փողոցով կյանք մուրալով՝Բայց փողոցով կյանք մուրալով՝
Ոչ մի կտոր շանը չկար:Ոչ մի կտոր շանը չկար:
Ու շունը բութ ու միամիտ,Ու շունը բութ ու միամիտ,
Նայելով հացին, ջրին,Նայելով հացին, ջրին,
Հասկանում է անխիղճ մարդուն,Հասկանում է անխիղճ մարդուն,
Ու նոր վախով ու մեծ սովով,Ու նոր վախով ու մեծ սովով,
Լքում է նա մարդուն խռով:Լքում է նա մարդուն խռով:

      ՄԻ ՓՈՔՐ      ՄԻ ՓՈՔՐ

Մի փոքր երազ,
Մի փոքր կյանք,
Մի փոքր լույս,
Մի փոքր խավար,
Մի փոքր ամենից,
Մի փոքր ոչնչից,
Մի փոքր կորուստ,
Մի փոքր աճ,
Մի փոքր ամենից,
Մի փոքր ոչնչից,
Մի փոքր կյանքից
Ու շատ երազներից:  
 

ԼԱՐԻՍԱ ՎԱՐԴԱՆՅԱՆԼԱՐԻՍԱ ՎԱՐԴԱՆՅԱՆ
Կոտայքի մարզ, Արզականի միջն. 

դպրոց, 8-րդ դաս.

ՀԱՅԵՐԵՆԻ ԴԱՍԵՐՀԱՅԵՐԵՆԻ ԴԱՍԵՐ

1. ԳՈՒՃ1. ԳՈՒՃ

Կը նշանակէ ծունկ, այսինքն՝ 
ոտքին ծալուող յօդը: Կ’ըսենք 
նաեւ՝ ծունր: Ֆրանսերէն՝ genou,  
անգլերէն՝ knee: Գրաբարի մէջ 
շատ կենսունակ  ու  գործածական 
բառ մըն էր:

Այստեղ ունինք   գուճ-ով  
կազմուած յարադրական շատ 
գեղեցիկ բայեր/ ասոյթներ, ինչպէս՝

--ի գուճս անկանիլ 
--ի գուճս հարկանիլ
--ի գուճս իջանիլ
--ի գուճ կալ

Չորսն ալ կը նշանակեն ծունկի 
գալ, ծունր դնել, ծնրադրել, չոքիլ:

--ի գուճս սողալ

Ծունկերուն վրայ սողալով 
յառաջանալ:

Արդի հայը գրեթէ չի ճանչնար 
այս բառը, որ կը գոյատեւէ 
բառարանային փոխանցումներով:

Գրաբարը ունեցած է նաեւ գճել/
գճիլ կամ ընդգճել/ընդգճիլ  բայերը 
եւս, որոնք   կը նշանակեն ծունկի 
բերել   եւ ծունկի գալ:

Ասոնց երկրորդը, ժամանա-
կի ընթացքին կարգ մը   հնչիւնա-
փոխութիւններ կրելով, աշխար-
հաբար հասած է  ընկճել/ընկճուիլ 

ձեւով: Գիտնանք սակայն, որ 
փոփոխութիւնը մի՛այն ձեւական 
չէ, այլեւ... բովանդակային:

Արդարեւ, այս բայերը կորսն-
ցուցած են իրենց նիւթական նշա-
նակութիւնը   եւ վերածուած են 
վերացական հասկացութեան, ուր՝

--ընկճել չի նշանակեր ծունկի 
բերել, այլ՝ յաղթել, տիրել, իրեն 
ենթարկել:

--ընկճուիլ՝   վհատիլ, ընկըր-
կիլ, յոյսը կտրել/յուսահատիլ, 
բարոյալքուիլ:

Աշխարհաբարի ուսուցիչը, 
ուրեմն, պէտք է գիտնայ, որ 
այս երկուքին կուճ թուող 
արմատը պատմականօրէն 
հնչիւնափոխուած գուճ   մըն է՝

ընդ-գուճ-ել > ըն-կուճ-ել > 
ընկճել

ընդ-գուճ-ուիլ > ըն-կուճ-ուիլ 
> ընկճուիլ

***

Միւս կողմէ՝ ներկայիս իրօք 
ունինք կուճ բառ մը, որ կը 
նշանակէ մարմար.

--«Քանդուեցան ձեր կուճով  
դամբարաններն Անիի» (Դ. Վա-
րուժան):



Հայոց աշխարհի եւ հայ պան-
դուխտի  երկու սիրելիներն են 
ասոնք:

                           ***

Առաջին ակնարկով հաւանաբար 
քիչ մը դժուար ըլլայ պատկերի 
վրայ զանազանել հայուն ու 
Հայաստանին այնքան սիրած ու 
երգած այս երկու թռչունները: 
Մինչ Հայաստան բնակող հայուն 
համար շատ աւելի հեշտ է, 
քանի ան կ’ապրի այս երկուքին  
հարեւանութեան, երբեմն ալ 
մտերմութեան մէջ:
Այսուհանդերձ փորձենք:

Կռունկին վիզը աւելի նուրբ է 

եւ գլուխին հետ  ուղիղ անկիւն  կը 
ձեւացնէ:

Մինչ արագիլին վիզը աւելի թաւ 
է եւ գլուխին հետ սուր անկիւն կը 
ձեւացնէ:

Կռունկին կտուցը աւելի կարճ է 
արագիլի կտուցէն:

Կռունկին պոչը յարաբերաբար 
աւելի նուրբ է, մինչ արագիլինը 
աւելի թաւ է:

Երկուքն ալ բարձրասրուն 
են (chassier, wader), արագիլին 
սրունքը հաւանաբար քիչ մը աւելի 
երկար է, քանի ան   ճահիճներու 
մէջ արածելու  հակամէտ է:

Կռունկին մէջ իշխողը սեւ 
գոյնն է՝ սպիտակ նախշերով, մինչ 
արագիլին մէջ կ’իշխէ սպիտակը՝ 

Կռո՛ւնկ, ուստի՞ կու գաս, ծառայ 
                                      եմ ձայնիդ, 
Կռու՛նկ, մեր աշխարհէն խապ-
                              րիկ մը չունի՞ս:

Իմ տան մօտ ապրի՛ր, բարի՛ 
                                    արագիլ,
Բո՛յն հիւսիր ծառին, բարդու 
                                կատարին:

2. ԿՌՈՒՆԿ ԵՒ ԱՐԱԳԻԼ2. ԿՌՈՒՆԿ ԵՒ ԱՐԱԳԻԼ

սեւ նախշերով: Այսուհանդերձ գո-
յութիւն ունին սպիտակ կռունկի 
տեսակն ու սեւ արագիլի տեսակը 
եւս:

Եւ վերջապէս կռունկը հողին 
վրայ կը դնէ իր բոյնը եւ կը 
թխսէ ձուերը, մինչ արագիլը 
բարձունքներ կը փնտռէ՝ բարդի, 
աշտարակ, զանգակատուն, 
էլեկտրական սիւն, բուխարիկ 
ու ծխնելոյզ, երբեմն մինչեւ իսկ 
բարձրաբերձ սուր ժայռերը:

Արագիլը մարդամօտ է. 
բակիդ բարդիին կամ մօտակայ 
զանգակատան վրայ բոյն դրած 
արագիլը չի վարանիր բակդ 
իջնելու, փոքրիկներուն հետ 
խաղալու, մինչեւ սենեակները 
տանտիկինին հետ ելեւմուտ 
ընելու եւ օգտուելու անոր համեղ 
պատառներէն: Կռունկը այս 
մտերմութիւնը չունի:

Ըստ այնմ  հաւանաբար ոչ մէկ 
երկիր ու ոչ մէկ ժողովուրդ այնքան  
կապուած է իր արագիլներուն, 
այնքան սէր ու գուրգուրանք  ցոյց 
կու տայ անոնց հանդէպ, որքան 
Հայաստանն է  ու հայն է:

Երկուքն ալ գաղթող եղած 

են. վերջին տարիներուն Արա-
րատեան դաշտի ձկնարաններու  
հայթայթած կերը կը մղէ, որ եր-
բեմն  ձմեռեն Հայաստանի մէջ:

Արագիլներուն թիւը   կը պահէ 
որոշ կայունութիւն մը, մինչ 
կռունկներունը նահանջի մէջ է:

***    
Չես գիտեր ինչու, հայ պան-

դուխտը օտարութեան մէջ շատ 
աւելի կռունկին վստահած է իր 
սրտին գաղտնիքը, կարօտն ու 
ցաւը: Առ այդ ալ ան կը թախանձէ 
կռունկէն, որ չաճապարէ, քիչ մը 
աւելի մնայ իր հետ ու մտիկ ընէ 
զինք:

Մի՛ վազեր, երամիդ շուտով 
կու հասնիս, Կանչէ՛, կռունկ, 
կանչէ՛, քանի արեւ է,

Կռո՛ւնկ, մեր աշխարհէն 
խապրիկ մը չունի՞ս: Աշնան 
կ’երթաս երկիր, եարիս բարեւէ:

Կռո՜ւնկ ջան, կռո՜ւնկ ջան, 
արե՜ւ է,

Ա՜խ, եարիս բարեւէ՜...

Արմենակ Եղիայեան,Արմենակ Եղիայեան,
Լիբանան

armenag@gmail.com

Արագածոտնի
մարզի Իրինդ
գյուղի
նկարչական
խմբակի
սաները

Ղեկավար՝
ՄԿՐՏԻՉ
ՀՈՎՍԵՓՅԱՆ

ԱՎԵՏԻՔ ՄԵԼԻՔՅԱՆԱՎԵՏԻՔ ՄԵԼԻՔՅԱՆ
8 տ.8 տ.

ԱՐՍԵՆ ՄԻՆԱՍՅԱՆԱՐՍԵՆ ՄԻՆԱՍՅԱՆ
7 տ.7 տ.

ՄԱՐՏՈՒՆ ՄԱՐԿՈՍՅԱՆՄԱՐՏՈՒՆ ՄԱՐԿՈՍՅԱՆ
7 տ.7 տ.

ԱՐՓԻ ՄԱՐՏԻՐՈՍՅԱՆԱՐՓԻ ՄԱՐՏԻՐՈՍՅԱՆ
8 տ.8 տ.

ՄԱՔՍԻՄ ԻԲՈՅԱՆՄԱՔՍԻՄ ԻԲՈՅԱՆ
8 տ.8 տ.

ՄԱՐԻԱՄ ՄՈՒՐԱԴՅԱՆՄԱՐԻԱՄ ՄՈՒՐԱԴՅԱՆ
8 տ.8 տ.

ՀԱՍՄԻԿ ՂԱԶԱՐՅԱՆՀԱՍՄԻԿ ՂԱԶԱՐՅԱՆ
7 տ.7 տ.

ԿԱՐԻՆԱ ՀԱՐՈՒԹՅՈՒՆՅԱՆԿԱՐԻՆԱ ՀԱՐՈՒԹՅՈՒՆՅԱՆ
7 տ.7 տ.

ԱՐՏԱԿ ՀԵՓՈՅԱՆԱՐՏԱԿ ՀԵՓՈՅԱՆ
9 տ.9 տ.

ԷԴԳԱՐ ՄԱՆՈՒԿՅԱՆԷԴԳԱՐ ՄԱՆՈՒԿՅԱՆ
10 տ.10 տ.

9-ամյա հայ տղան՝ Վարդանը, 
նվաճել է Արարատը և դարձել 
պատմության մեջ ամենափոքր լեռ-
նագնացը, ով բարձրացել է բիբ-
լիական գագաթը։ Արշավախմբի 29 
մասնակցից քսանը 9-19 տարեկան 
երեխաներ և պատանիներ են եղել։

ՖԻԴԵ-ն հայ շախմատիստներ 
Մենուա Հակոբյանին 17 տարե-
կան և Տիգրան Համբարձում-
յանին 13 տարեկան շնորհել է 
ՖԻԴԵ-ի վարպետի կոչում:

Մենուայի ներկայիս վար-
կանիշը 2387 է, Տիգրանի 
վարկանիշը՝ 2351։

ՎԱՐԴԱՆ ՀԱՅՐԱՊԵՏՅԱՆ

ՊԱՏԱՆԵԿԱՆ ՆՎԱՃՈՒՄՆԵՐ

ՄԵՆՈՒԱ ՀԱԿՈԲՅԱՆ
ՏԻԳՐԱՆ ՀԱՄԲԱՐՁՈՒՄՅԱՆ



3131Ø³ÝÏ³å³ï³Ý»Ï³Ý ³Ùë³·Çñ

ԲԱՌԱՇՂԹԱԲԱՌԱՇՂԹԱ

Բառաշղթան ճիշտ լըացնելու դեպքում կկարդաք ամենահայտնի 
ասացվածքներից մեկը։ 

Հարցերի վերջում նշված թիվը ցույց է տալիս պատասխանի 
տառաշարի մեջ եղած տառի համարը։ 

ԲառաշղթայիԲառաշղթայի
պատասխանըպատասխանը

Թոն, նավ, վանք, քաշ, շախմատ,
տարմ, մատ, տիվ, վանկ, կամ,
մկան, նուրբ, բիրտ, տիտան
Ով աշխատի, նա կուտի Ով աշխատի, նա կուտի

1. Մեգ, մշուշ - 2 1. Մեգ, մշուշ - 2 
2. Ծովային 2. Ծովային 
փոխադրամիջոց - 3 փոխադրամիջոց - 3 
3. Աղոթատեղի - 2 3. Աղոթատեղի - 2 
4. Զանգված, կշիռ - 3 4. Զանգված, կշիռ - 3 
5. Սեղանի խաղ - 3 5. Սեղանի խաղ - 3 
6. Թռչունների երամ - 2 6. Թռչունների երամ - 2 
7. Նույն խաղի հնարավոր  7. Նույն խաղի հնարավոր  
                       ավարտը - 3                        ավարտը - 3 

8. Ցերեկ - 2 8. Ցերեկ - 2 
9. Բառի հատված - 3 9. Բառի հատված - 3 
10. Շաղկապ - 2 10. Շաղկապ - 2 
11. Մարմնամաս - 2 11. Մարմնամաս - 2 
12. Քնքուշ - 2 12. Քնքուշ - 2 
13. Դաժան - 4 13. Դաժան - 4 
14. Հսկա - 2 14. Հսկա - 2 

1 42

5

10 11

6 7

12 13 14

www.naregats i .org

www.aghbyur.com




